
十二月户部都給事中胡濙奉命搜訪異人張三丰垂十

年始遷○廣東布政徐奇入覲載嶺南藤簟將以餽廷臣

邏者獲其單目以進　上視之無楊士奇名乃獨召之問

故士奇曰徐奇自都給事中受命赴廣時衆皆作詩文贈

之故有此餽臣時有病無所作不然亦不免今衆名雖具

父否未可知且物甚微當亦無他　上意解卽以單目付

中官令燬之○以　太祖高皇帝戒飾功臣銕榜及勑旨

頒賜武臣○是年徐輝祖卒年四十　上曰輝祖與齊太

輩罪同宜論死念中山王平定天下有大功曲赦輝祖今

輝祖病死中山王不可無後輝祖長子釋迦保見賜名欽

令襲魏國公遂乞守墓　上怒謫居中宫○撤馬兒罕同

蛤里遣人送給事中傳安郭驥還

戊子〈永樂六年〉

正月掌交趾布政司事尙書黃福言交趾初平其地徵歛

不一請酌量輕重爲定制　上曰比除交趾郡縣官朕數

諭之爲政務寬𥳑以緩新附之民無重徵歛福所言良合

朕意遂命户部會官定議務從輕省

二月定廵狩禮

三月福建監察御史奏以柏生花爲瑞　上賜勑責之旣

而蘇州揚州二府復言檜花爲瑞　上曰近蘇松諸郡水

--

澇爲災有司往往蔽不以聞昨有奏柏花爲瑞者已責其

欺罔今又言檜花小人之務諛悅者可惡仍降璽書切責

之○詔中外軍民子弟自剃髮冒爲僧者幷其父兄送京

師發五臺山輸作畢日就北京爲民種田及盧龍牧馬寺

主僧擅容留者亦發北京爲民種田

　〈霜韜曰奸人避罪多削髮爲增反儀民不力田亦削髮爲僧故凡僧道盛者王政之衰也乏　成朝深鑒其弊〉

　〈凡子弟擅削髮爲僧者俱發北京種田則不惟邊力呼固而貧民亦得所也〉

交趾總兵張輔沐晟等班師至京輔等上交趾地圖東西

一千七百里南北二千八百里建設軍民大小衙門共四

百七十有二

七月論平交趾功進封新城侯張輔爲英國公西平侯沐

晟爲黔國公並食祿三千石子孫世襲豐城侯李彬雲南

侯陳旭各增祿五百石淸遠伯王友進封淸遠侯都督僉

事柳升封安遠伯戰死都督僉事高士文追封建平伯並

子孫世襲親擒黎季𤛆軍人爲首者王柴胡超陞指揮使

爲從者李福等四人皆陞指揮僉事先是交趾平　上問

户部尙書夏原吉曰陞與賞孰便原吉對曰賞費于一時

有限陞費于後日無窮多陞不若重賞　上從之于是惟

陞元功餘皆班賚有差

　〈賞貴于一疼有限陞費子後日無窮此忠請謀國名十也惟陞元功餘吿班賚此　祖宗朝嘗功良法也至正〉












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/230&oldid=1387433”


					分类：	未校对




				

			
			
		

		
			

		 此页面最后编辑于2018年3月21日 (星期三) 09:40。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







